
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.08.06 – “Gʻildirakli va gusenisali mashinalar va ularni ishlatish” 

(texnika fanlari)
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Annotatsiya. Mazkur tadqiqotda O‘zbekiston to‘qimachilik korxonalarida yashil marketing vositalarining eksport samara-
dorligiga ta’siri baholangan. Mualliflik tahlillari asosida OSBORN TEXTILE XK MChJ va BETLIS TEKSTIL MChJ faoliyati 
o‘rganilib, ekologik sertifikatlangan mahsulotlar ulushining ortishi korxonalarning Yevropa bozori bilan integratsiyalashuvini 
kuchaytirishi hamda eksport natijalarini yaxshilashi aniqlangan. Tadqiqot natijalari yashil marketing vositalaridan foydal-
anish eksport salohiyatini oshirish va xalqaro bozorlardagi raqobatbardoshlikni mustahkamlashda muhim omil ekanligini 
ko‘rsatadi.

Kalit so‘zlar: eksport salohiyati, ARIMA modeli, SARIMA modeli, ekonometrik prognozlash, raqobatbardoshlik, eksport 
integratsiyasi

Аннотация. В исследовании проведена оценка влияния инструментов «зелёного маркетинга» на экспортную 
эффективность текстильных предприятий Узбекистана. На основе авторского анализа была изучена деятельность 
ООО «OSBORN TEXTILE XK» и ООО «BETLIS TEKSTIL», в результате чего установлено, что увеличение доли 
экологически сертифицированной продукции способствует укреплению интеграции предприятий с европейским 
рынком и улучшению экспортных результатов. Полученные результаты подтверждают важную роль инструментов 
«зелёного маркетинга» в повышении экспортного потенциала и конкурентоспособности на международных 
рынках.

Ключевые слова: экспортный потенциал, модель ARIMA, модель SARIMA, эконометрическое прогнозирование, 
конкурентоспособность, экспортная интеграция

Abstract. The study assesses the impact of green marketing tools on the export performance of textile enterprises in 
Uzbekistan. Based on the author’s analysis, the activities of OSBORN TEXTILE XK LLC and BETLIS TEKSTIL LLC were 
examined, revealing that an increase in the share of environmentally certified products strengthens the integration of 
enterprises into the European market and improves export performance. The findings demonstrate that the application of 
green marketing tools is an important factor in enhancing export potential and strengthening competitiveness in interna-
tional markets.

Keywords: export potential, ARIMA model, SARIMA model, econometric forecasting, competitiveness, export integration

K I R I S H
Jahon amaliyotida ekologik brending, yashil reklama, ekologik sertifikatlash va barqaror ta’minot zanjiri 

asosidagi marketing strategiyalari korxonalarning xalqaro bozordagi raqobatbardoshligini belgilovchi muhim 
omillardan biriga aylanmoqda. Global barqaror moda bozori jadal sur’atlarda rivojlanib, iste’molchilarning 
ekologik toza va mas’uliyatli ishlab chiqarilgan mahsulotlarga bo‘lgan talabi ortib bormoqda. Natijada korxonalar 
ESG tamoyillari, yashil marketing va ekologik kommunikatsiya vositalarini faol joriy etishga intilmoqda.

O‘zbekistonda to‘qimachilik sanoatini modernizatsiya qilish, eksport salohiyatini oshirish va xalqaro 
bozorlardagi raqobatbardoshlikni kuchaytirish sharoitida yashil marketing vositalaridan samarali foydalanish 
alohida ahamiyat kasb etmoqda. Paxta-to‘qimachilik klasterlarini rivojlantirish, mahsulotlarni chuqur qayta 
ishlash va yuqori qo‘shilgan qiymat yaratish bo‘yicha amalga oshirilayotgan islohotlar korxonalardan ekologik 
standartlarga mos marketing yondashuvlarini talab etadi. Ayniqsa, Yevropa Ittifoqi va boshqa rivojlangan 
bozorlarda ekologik sertifikatlar, uglerod izi hamda barqaror ta’minot zanjiri bo‘yicha talablarning kuchayishi 
mahalliy korxonalarning yangi sharoitlarga moslashishini taqozo qilmoqda.

Shu sababli to‘qimachilik korxonalarida yashil marketing vositalaridan foydalanish mexanizmlarini 
takomillashtirish ekologik barqarorlikni ta’minlash, eksport imkoniyatlarini kengaytirish, iste’molchilar ishonchini 
oshirish hamda korxonalarning uzoq muddatli iqtisodiy samaradorligini yuksaltirishda muhim ahamiyatga ega. 

Mazkur holat tadqiqot mavzusining ilmiy-nazariy va amaliy dolzarbligini belgilaydi.

M A V Z U G A  O I D  A D A B I Y O T L A R  S H A R H I
To‘qimachilik sanoatida yashil marketing, ekologik brending va barqaror ishlab chiqarish masalalari jahon 

ilmiy adabiyotida keng tadqiq etilgan. Xorijiy olimlar, jumladan, Philip Kotler, Kevin Lane Keller [2], Mounir 
Mrad, Park H. [3], Lim R. E., Blasi S., Brigato L., Sedita S. R., Mogaji E., Wei X., Jung S. va Yin Z. tomonidan 
yashil marketing strategiyalari, ekologik brend kapitali, iste’molchilarning ekologik xulq-atvori hamda barqaror 
moda industriyasining nazariy va metodologik asoslari o‘rganilgan.

MDH mamlakatlari olimlari G. A. Bagiyev [4], V. M. Tarasevich, S. I. Antoshkin, N. A. Olmezova [5], S. 
S. Glupko-Fedoricheva [6], A. G. Mirakyan, A. S. Xvorostyanaya, R. F. Kayumova va boshqalar tomonidan 
ekologik marketingni rivojlantirish, yashil iste’mol bozorini shakllantirish, ekologik kommunikatsiyalar va “eco-
labeling” tizimlarining iqtisodiy samaradorligi tadqiq qilingan.

O‘zbekiston olimlari A. S. Soliyev [7], M. A. Ikramov [8], A. Sh. Bekmurodov, M. R. Boltabayev, A. A. 
Fattaxov, Sh. J. Ergashxodjayeva [9], S. A. Eshmatov [10], Z. A. Xakimov [11] va boshqalar marketing tizimini 
rivojlantirish, milliy brendlarni shakllantirish, eksport marketingi hamda yashil iqtisodiyot tamoyillarini amaliyotga 
joriy etish masalalarini o‘rganganlar.

Biroq mavjud tadqiqotlarda to‘qimachilik korxonalarida yashil marketing vositalaridan foydalanish 
samaradorligini kompleks baholash, ularning eksport raqobatbardoshligiga ta’sirini ekonometrik modellashtirish, 
ESG tamoyillari asosida ekologik brendingni rivojlantirish, “green supply chain” tizimlarini marketing strategiyalari 
bilan integratsiyalash hamda ekologik sertifikatlashning eksport hajmiga ta’sirini aniqlash masalalari yetarli 
darajada tadqiq etilmagan. Shu jihatdan mazkur tadqiqot mavzusi ilmiy va amaliy ahamiyatga ega hisoblanadi.

T A D Q I Q O T  M E T O D O L O G I YA S I
Mazkur tadqiqotda O‘zbekiston to‘qimachilik korxonalarining eksport salohiyatini yashil marketing 

vositalari asosida rivojlantirish mexanizmlarini baholash uchun kompleks ilmiy yondashuvlardan foydalanildi. 
Tadqiqotning nazariy asosini yashil marketing, barqaror rivojlanish, ESG tamoyillari, ekologik brending 
va eksport raqobatbardoshligi bo‘yicha xorijiy hamda mahalliy olimlarning ilmiy ishlari tashkil etdi. Tadqiqot 
jarayonida tahlil va sintez, qiyosiy tahlil, ekspert baholash, iqtisodiy-statistik tahlil, guruhlash, tizimli yondashuv 
va iqtisodiy modellashtirish usullaridan foydalanildi. Yashil marketing vositalarining eksport natijalariga ta’sirini 
aniqlash maqsadida ISO 14001, OEKO-TEX STANDARD 100, GOTS sertifikatlari, ESG hisobot tizimi, yashil 
brending va elektron yashil marketing elementlarining eksport hajmi hamda narx ustamasiga ta’siri ekspert 
baholari asosida baholandi. Shuningdek, yashil marketing vositalarining sinergik samaradorligini aniqlash 
uchun ssenariyli modellashtirish usuli qo‘llanildi. Tadqiqot natijasida “Uzbek Green Textile” milliy yashil brend 
konsepsiyasi, uch bosqichli elektron yashil marketing modeli hamda ESG va eksport integratsiyasi modeli 
ishlab chiqildi. Olingan natijalar asosida to‘qimachilik korxonalarining eksport salohiyatini oshirishga qaratilgan 
tashkiliy-iqtisodiy tavsiyalar shakllantirildi.

T A H L I L  V A  N A T I J A L A R
Yuqorida amalga oshirilgan mualliflik tahlillari shuni ko‘rsatdiki, OSBORN TEXTILE XK MChJ hamda 

BETLIS TEKSTIL MChJ kabi eksportyor korxonalarda yashil marketing vositalarining rivojlanishi eksport 
samaradorligiga ijobiy ta’sir ko‘rsatmoqda. Xususan, ekologik sertifikatlangan mahsulotlar ulushining ortishi 
korxonalarning Yevropa bozori bilan integratsiyalashuvini kuchaytirgan. Bu esa respublika miqyosida ham 
“eco-textile export” segmentining rivojlanish istiqbollari yuqori ekanligini ko‘rsatadi.

Mualliflik hisob-kitoblariga ko‘ra, ekologik sertifikatlangan mahsulotlar ulushining oshishi eksport 
samaradorligiga bevosita ijobiy ta’sir ko‘rsatmoqda. Ayniqsa, Yevropa Ittifoqiga eksport hajmining ortishi yashil 
marketing vositalarining xalqaro bozordagi iqtisodiy samaradorligini tasdiqlaydi (1-rasm).

1-rasm. To‘qimachilik mahsulotlari eksportining ARIMA va SARIMA modellari asosidagi 2026–2030-yillar prognozi
Chunki ekologik sertifikatlangan mahsulotlarning xalqaro bozordagi narxi an’anaviy mahsulotlarga nisbatan 

o‘rtacha 15–25 foiz yuqori shakllanadi. Shu sababli kelgusida “eco-textile export” segmentini kengaytirish 
korxonalar eksport rentabelligini oshirishning asosiy yo‘nalishlaridan biri bo‘lib qoladi.

Tadqiqot davomida to‘qimachilik mahsulotlari eksportining uzoq muddatli rivojlanish tendensiyalarini 
aniqlash maqsadida ARIMA va SARIMA modellaridan foydalanildi. Prognozlash natijalari 2016–2025-yillardagi 
eksport ko‘rsatkichlari asosida shakllantirildi. Amalga oshirilgan ekonometrik hisob-kitoblarga ko‘ra, 
2023–2025-yillarda kuzatilgan qisqa muddatli pasayishdan so‘ng eksport hajmlarida qayta tiklanish tendensiyasi 
yuzaga kelishi prognoz qilinmoqda (1-jadval).

1-jadval
To‘qimachilik mahsulotlari eksporti bo‘yicha ARIMA va SARIMA prognozlari

Yil ARIMA prognozi SARIMA prognozi

2026 2 674 180,7 2 684 598,3

2027 2 783 123,3 2 763 264,5

2028 2 908 693,1 2 849 497,7

2029 3 037 602,8 2 892 951,7
2030 3 167 183,4 2 943 659,0

Prognoz natijalari shuni ko‘rsatadiki, ARIMA modeli bo‘yicha eksport hajmi 2030-yilga kelib 3,17 mln 
birlikka yetishi mumkin. SARIMA modeli bo‘yicha esa ko‘rsatkichlarning nisbatan konservativ o‘sishi kuzatilib, 
2030-yilga kelib 2,94 mln birlik darajasi prognoz qilinmoqda. Ikkala model ham eksport hajmida tiklanish 
tendensiyasi mavjudligini tasdiqlaydi.

Muallif fikricha, ushbu prognoz ko‘rsatkichlariga erishishda yashil marketing vositalari muhim strategik omil 
sifatida namoyon bo‘ladi. Chunki ekologik sertifikatlangan mahsulotlar ulushining ortishi korxonalar eksport 
geografiyasini kengaytiradi va ekologik talab yuqori bo‘lgan bozorlarga kirish imkoniyatlarini oshiradi. Ayniqsa, 
Yevropa Ittifoqi mamlakatlarida “eco-textile” mahsulotlariga talabning ortib borishi O‘zbekiston to‘qimachilik 
korxonalari uchun yangi eksport imkoniyatlarini shakllantiradi.

Tahlillar shuni ko‘rsatadiki, kelgusida yashil marketing vositalarining rivojlanishi, birinchi navbatda, “green 
branding” tizimining takomillashuvi bilan bog‘liq bo‘ladi. Hozirgi kunda ekologik ongli iste’molchilar mahsulot 
tanlashda uning karbon izi, ishlab chiqarishdagi suv sarfi va qayta ishlangan materiallardan foydalanish 
darajasiga katta e’tibor qaratmoqda. Shu sababli to‘qimachilik korxonalarida QR-kod asosidagi eco-label 
tizimlarini joriy etish, mahsulotning ekologik pasportini yaratish va ESG-marketing platformalarini rivojlantirish 
istiqboldagi ustuvor yo‘nalishlardan biri hisoblanadi.

Mualliflik hisob-kitoblariga ko‘ra, yashil energiyadan foydalanish darajasining oshishi ham eksport 
samaradorligiga ijobiy ta’sir ko‘rsatadi. Chunki energiya xarajatlarining qisqarishi mahsulot tannarxining 
kamayishiga olib keladi. Tadqiqot natijalari shuni ko‘rsatdiki, qayta tiklanuvchi energiya manbalaridan foydalanish 
darajasi oshgani sari karbon chiqindilari va energiya sig‘imi pasayib bormoqda. Bu esa korxonalarning ekologik 
samaradorligini oshirish bilan birga ESG reytinglariga ham ijobiy ta’sir ko‘rsatadi.

Shuningdek, istiqbolda “circular economy” tamoyillarining joriy etilishi to‘qimachilik korxonalarining 
ekologik va iqtisodiy samaradorligini oshiruvchi muhim omilga aylanadi. Tadqiqot natijalariga ko‘ra, qayta 
ishlangan xomashyodan foydalanish darajasining ortishi chiqindilar hajmini kamaytiradi hamda ishlab chiqarish 
xarajatlarini qisqartiradi. Shu sababli kelgusida “recycling textile production” modeli O‘zbekiston to‘qimachilik 
sanoatining strategik rivojlanish yo‘nalishlaridan biri bo‘lishi mumkin.

Muallif fikricha, ARIMA va SARIMA prognozlarida kuzatilayotgan o‘sish tendensiyasining shakllanishida 
quyidagi omillar muhim rol o‘ynaydi: ekologik sertifikatlangan mahsulotlar ulushining oshishi; Yevropa Ittifoqiga 
eksport geografiyasining kengayishi; yashil energiyadan foydalanish darajasining ortishi; ESG tamoyillarining 
ishlab chiqarishga integratsiyalashuvi; “green branding” va eco-label tizimining rivojlanishi; qayta ishlangan 
xomashyodan foydalanish hajmining ortishi.

X U L O S A  V A  T A K L I F L A R
Tadqiqot natijalari shuni ko‘rsatadiki, qisqa muddatda ekologik texnologiyalarga yo‘naltirilgan investitsiyalar 

eksport rentabelligiga ma’lum darajada ta’sir ko‘rsatishi mumkin. Chunki energiya tejamkor uskunalar, ekologik 
filtrlash tizimlari, suvni qayta aylantirish texnologiyalari va xalqaro sertifikatlashtirish jarayonlari sezilarli moliyaviy 
xarajatlarni talab qiladi. Biroq uzoq muddatli istiqbolda ushbu investitsiyalar eksport samaradorligini oshiruvchi 
muhim omil sifatida namoyon bo‘ladi. Chunki xalqaro bozorlarda ESG standartlariga mos mahsulotlarga 
bo‘lgan talab yil sayin ortib bormoqda.

Shuningdek, kelgusida yashil marketing vositalarining rivojlanishi raqamli texnologiyalar bilan ham uzviy 
bog‘liq bo‘ladi. Xususan, blockchain texnologiyalari yordamida mahsulot kelib chiqishini monitoring qilish, AI 
asosidagi ESG-analitika platformalari va karbon izi monitoring tizimlarining xalqaro bozorlarda keng qo‘llanilishi 
kutilmoqda. Bu esa O‘zbekiston to‘qimachilik korxonalarida “digital green marketing” modelini shakllantirish 
zaruratini yanada kuchaytiradi.

Amalga oshirilgan ARIMA va SARIMA prognozlari hamda mualliflik tahlillari shuni ko‘rsatadiki, O‘zbekiston 
to‘qimachilik korxonalarida yashil marketing vositalaridan foydalanish istiqbollari yuqori bo‘lib, kelgusida 
mazkur yo‘nalish eksport salohiyatini oshirish, ekologik barqarorlikni ta’minlash va xalqaro bozorlarda 
raqobatbardoshlikni kuchaytirishning muhim strategik omiliga aylanadi. Shu sababli to‘qimachilik korxonalarida 
ekologik sertifikatlangan mahsulotlar ulushini oshirish, yashil energiyadan foydalanishni kengaytirish, “green 
branding” strategiyalarini rivojlantirish hamda ESG tamoyillarini boshqaruv tizimiga integratsiyalash istiqboldagi 
ustuvor yo‘nalishlar sifatida qaralishi maqsadga muvofiq hisoblanadi.

